	           BOSNA I HERCEGOVINA
Agencija za zaštitu ličnih/osobnih podataka u Bosni i Hercegovini
S a r a j e v o
	[image: image1.png]



	БОСНА И ХЕРЦЕГОВИНА
Агенција за заштиту личних података 

у Босни и Херцеговини

С а р а ј е в о


Datum: 1.10.2013.

Saopćenje za javnost

25. Radionica upravljanja slučajem u Sarajevu
2 – 3 oktobar 2013.

Bosna i Hercegovina je domaćin ovogodišnje 25. Radionice upravljanja slučajem (Case Handling Workshop), koju 2. i 3. oktobra 2013. u Sarajevu, u hotelu Europa, organizira Agencija za zaštitu ličnih podataka u Bosni i Hercegovini. Radionica se održava godišnje na nivou službenika koji rade na praktičnim djelatnostima u tijelima za zaštitu podataka. Fokus Radionice je na svakodnevnim praksama tijela za zaštitu podataka, te širenju nacionalnih iskustava i najboljih praksi. Radionica je neformalno „radna konferencija“, usmjerena na interakciju, razmjenu iskustava i informacija. Radionica obrađuje određene probleme pojedinih tijela za zaštitu podataka, slučajeve, istrage, načine rješavanja, te alate koji im mogu pomoći pri tome. Cilj Radionice je postizanje konkretnih rezultata, razrada zajedničkih akcija koje se provode na nacionalnim nivoima, te planiranje budućih aktivnosti i nastavka saradnje. 

Pravo učešća imaju tijela zemalja koje učestvuju u radu Proljetne konferencije evropskih tijela za zaštitu podataka, a domaćin može biti zemlja koja je punopravna članica ove Konferencije.  
Ove godine, u toku Proljetne konferencije u Portugalu, usvojen je „novi pristup“ Radionicama upravljanja slučajem, koji su najavili predstavnici Ureda povjerenika za informacije Velike Britanije (ICO UK). Novi pristup Radionicama predstavlja doprinos svih učesnika Radionice u fazi formiranja tema koje će se obrađivati na Radionici, odnosno koje su najrelevantnije za sve učesnike. Naglasak se stavlja na interaktivnost Radionice. Takođe, materijali i zaključci ove i budućih Radionica upravljanja slučajem, biće sažeti u Priručnike Radionica, naknadno izrađene, koji će biti dostupni tijelima za zaštitu podataka u njihovom radu.

25. Radionici upravljanja slučajem u Sarajevu prisustvovaće 65 učesnika iz 28 zemalja, odnosno iz 31 evropskog tijela za zaštitu podataka. Predavači na Radionici dolaze iz evropskih i regionalnih tijela za zaštitu podataka: predstavnici Evropskog supervizora za zaštitu podataka (EDPS), Albanije, Finske, Mađarske, Nizozemske, SR Njemačke, Poljske, Srbije, Velike Britanije, kao i domaćina Bosne i Hercegovine.
Teme koje će se obrađivati podsjećaju na izazove globalizacije i prekograničnog protoka ličnih podataka, brzi razvoj tehnologije, naročito Interneta, kao i na razvoj policije, te obradu ličnih podataka u komercijalne svrhe. 

Direktor Agencije za zaštitu ličnih podataka u Bosni i Hercegovini, g. Petar Kovačević, otvoriće Radionicu pozdravnim govorom u 09:30, a izjave za medije davaće se 09:15 do 09:30.

